
La finamira da la broschura che Vus tegnais gist en maun è

mintg’onn la medema: ella vul dar a Vus in’invista en la Svizra politi-

ca e sias autoritads supremas. Quai vala era per l’ediziun 2006, illu-

strada dal fotograf turitgais Stefan Walter. 

Ma pertge publitgain nus alura mintg’onn ina nova broschura? –

A prima vista para questa dumonda giustifitgada, pertge che la

structura dal stadi e l’organisaziun da sia administraziun na midan

(bunamain) mai. Tuttina empruvain nus natiralmain d’As infurmar

adina puspè davart novaziuns, d’As render attent a particularitads u

finamiras concretas dal Cussegl federal. 

Duas da questas finamiras 2006 vuless jau menziunar qua curta-

main: il mantegniment da nossas ovras socialas sin ina basa finan-

ziala solida e la realisaziun d’in logo unifurm per la Confederaziun. 

La finamira principala dal 2006 per noss pajais è la revisiun da

nossas assicuranzas socialas (vegliadetgna, invaliditad e malso-

gna). Mo sche questas instituziuns, ch’èn d’impurtanza vitala per

noss stadi, stattan sin basas finanzialas saunas, pon era las genera-

ziuns futuras profitar d’ina solidaritad sociala vivida.

Ina finamira impurtanta, perquai ch’ella contribuescha a l’identi-

tad, è dentant era il corporate design per la Confederaziun, approvà

dal Cussegl federal. I sa tracta d’in logo che consista da la crusch

svizra e da l’inscripziun «Confederaziun svizra» en las quatter lin-

guas naziunalas. El sa differenziescha cleramain dal spessom da

marcas e da nums da fin ussa, che permetteva a praticamain mintga

unitad administrativa da crear ses agen logo pli u main attractiv.

Las ovras socialas ed il nov logo èn (sin differents nivels) ele-

ments impurtants da l’identificaziun, da la conscienza e dal senn da

responsabladad dal stadi sco instituziun. Perquai èsi a mes avis par-

ticularmain impurtant da realisar questas duas finamiras!

Preziadas lecturas, preziads lecturs

Illustraziun da cuverta: 
Mintga mardi e sonda, cura che la citad federala dorma anc, preparan ils purs da
la regiun lur stans da verdura davant l’edifizi dal parlament.

La Svizra 2006:
En il «Bernerhof» è tut pront per il banchet en onur dal president ind 
A.P.J. Abdul Kalam e sia delegaziun. En l’anteriur hotel da luxus sa chatta 
oz il Departament federal da finanzas. L’edifizi dispona dapi sia sanaziun 
totala l’onn 2004 da novas localitads da represchentaziun per la regenza 
federala – a dus pass da la chasa federala vest.

Moritz Leuenberger, president da la Confederaziun, en discurs 
cun Konrad Mrusek, correspundent da la Frankfurter Allgemeine Zeitung

sustegn gugent. Grazia a la rota-

ziun ha mintg’onn in’autra grup-

pa culturala ses president da la

Confederaziun. Ina giada è quai

in muntagnard, in’autra giada

ina dunna da la Svizra romanda,

in’anteriura sindicalista, ed anc

in’autra giada in citadin, sco jau.

Quest sistem garantescha en in

tschert senn in’alternanza da la

pussanza, perquai che tuts han

en in turnus las medemas pus-

saivladads da s’identifitgar cun

la Confederaziun.

Ma jau stoss dir sinceramain:

per las relaziuns cun l’exteriur è

quai in grond dischavantatg. Là

valain nus sco in pajais in pau

instabil, perquai che las regen-

zas estras ston mintg’onn puspè

s’orientar da nov en il contact

cun la Svizra. Da l’autra vart

avain nus però sco cussegliers

federals – a l’exteriur schess ins

ministers – ina constanza

remartgabla. En l’entira Europa

sun jau lunschor il pli ditg da

tuts en uffizi sco minister dal

traffic e da l’ambient. Quai pro-

cura era per ina stabilitad e cre-

dibilitad en quest dossier. En il

«Pussanza 
signifitgescha per

mai far valair 
sia influenza»

Signur Leuenberger, Vus essas

gia stà president da la Confede-

raziun il 2001, in onn difficil per

la Svizra cun l’attentat da Zug,

il debachel da la Swissair, l’in-

cendi en il tunnel dal Gottard,

accidents d’aviun etc. Vegn il

2006 ad esser in meglier onn?

Jau na sun betg in fatalist.

Nagin na giavischa anc ina giada

las catastrofas da quel onn.

Ma datti ina giustia egualisanta?

Igl è la nobla incumbensa da

la politica da realisar ina giustia

che garantescha l’equiliber. Ed

jau crai era ch’ella possia vegnir

furmada. Ella è ina pitga funda-

mentala da nossa concepziun dal

stadi: tut las linguas e tut las

culturas en noss pajais duain

pudair s’exprimer en medema

maniera e restar unidas. En il

sectur da la telecommunicaziun

per exempel ans stentain nus da

porscher offertas cumplessivas

per l’entir territori, quai n’è betg

il cas en tut ils pajais. Nossas

vals italofonas han ina colliaziun

ADSL. En l’Italia vischina n’è

questa tecnica anc betg disponi-

bla, pertge che là mainan tut las

vias a Roma.

È la rotaziun annuala dal presi-

di buna per la Svizra? Auters

pajais han in agen schef da stadi.

Per la politica interna è quai

segiramain ina bun’idea, che jau

Din ils cussegliers federals 
atgnamain ti in a l’auter?

presidi manca però questa con-

stanza.

Fiss in turnus da dus onns pia

meglier? Pudess il president

uschia ademplir meglier sia

rolla?

Gea, cun in turnus da dus

onns pudess il president far in

pau dapli, ma la midada fiss

minima. I valess la paina d’insi-

ster dapli e da sustegnair per

exempel l’idea d’in presidi da

quatter onns.

Ha il president era dapli pus-

sanza u è sia rolla surtut quella

da represchentar ed eventual-

main da persvader cun pleds? 

Quai na sa cuntradi betg, per-

quai che pussanza signifitgescha

per mai far valair sia influenza.

Ed era pleds pon far quai. Schi-

zunt suenter ina disgrazia, cura

ch’il president da la Confedera-

ziun ha l’incumbensa d’exprimer

en pleds ils sentiments dals

umans, fa el valair sia influenza

e maina ils patratgs forsa en ina

tscherta direcziun. Il duair da

represchentaziun na signifitge-

scha per mai betg sulettamain da

cumparair sin ina fotografia,

mabain era da mussar la pre-

schientscha da la Confederaziun

– era cun pleds.

Ultra da quai maina il presi-

dent da la Confederaziun las

sedutas dal Cussegl federal. Era

quai al permetta d’avair dapli

influenza ch’in cusseglier federal

ordinari. En Svizra na pudain

nus oramai betg cumparegliar la

pussanza cun ina pussanza abso-

luta, per exempel cun la pussan-

za d’in primminister che po rela-

schar tut ils commembers da sia

regenza.

Duess in president da la Confe-

deraziun viagiar oz dapli e 

forsa era esser ina sort da

represchentant commerzial per

l’economia?

El na duess en nagin cas esser

mo in represchentant da l’econo-

mia. Natiralmain duai el gidar

l’economia a sa sviluppar, surtut

en ils pajais asiatics, nua ch’igl è

usità che la politica avra la porta

a l’economia. A mes avis ha den-

tant era la cultura da noss pajais

basegn da vegnir represchentada

en Svizra sco a l’exteriur, ed era

quai è in’incumbensa dal presi-

dent da la Confederaziun.

Sch’el duess viagiar anc dapli?

Quai è quasi impussibel. Sche jau

dun in’egliada en mia agenda da

quest onn, èsi strusch pussaivel

da far anc dapli. Pertge che jau

stoss a medem temp era manar

mes departament, in grond

departament. A mes avis vegni

viagià oz fitg bler per il mund

enturn. In engaschament precis

po esser almain uschè efficazi.

Ed alura datti er anc il telefon.

Vus essas responsabel per quat-

ter secturs: l’ambient, il traffic,

l’energia e la communicaziun.

En auters pajais èn questas

incumbensas repartidas sin

plirs ministers. Na stuess ins en

Svizra betg discurrer ina giada

davart in’autra repartiziun?

Nus discurrin savens davart

in’autra repartiziun, ma nus

midain darar insatge. La finala

essan nus mo en set. Quai ch’è sa

midà in pau èn las spetgas are-

guard nossa participaziun a las

cumissiuns parlamentaras. Ins

ha chapì ch’in cusseglier federal

na po betg esser preschent a

mintga seduta, surtut betg cura

che pliras han lieu il medem

mument. Noss sistem funcziuna

uschia e nus essan sfurzads

d’ans organisar lasuenter.

Forsa ha questa concentraziun

da las incumbensas schizunt

ina vart positiva. Na sforza ella

betg da separar pli fermamain

las chaussas impurtantas da

quellas main impurtantas? 

Bain, quai è in avantatg. Ed

era la cumbinaziun dals dus sec-

turs ambient ed infrastructuras

è fitg interessanta, perquai ch’el-

la ma permetta da m’engaschar

anc meglier per ina politica

duraivla. En tut ils auters pajais

cumbattan ils ministers da l’am-

bient ed ils ministers da l’infra-

structura in l’auter. Per regla po

alura sa far valair il minister dal

traffic, perquai ch’ils interess

economics predomineschan. En

Svizra èn quests conflicts d’inte-

ress reunids en in sulet departa-

ment ed jau sco minister als poss

diriger mez. Jau stoss dir che

quai è ina incumbensa nunditg

interessanta.

Vai meglier cun la Svizra, per-

quai ch’ella ha ina regenza da

quatter partidas e betg ina

coaliziun che sa mida perma-

nentamain, sco per exempel en

Germania? 

Jau crai che la stabilitad saja

in grond trumf. Prendain per

exempel la taxa sin il traffic da

camiuns pesants dependenta da

la prestaziun. Ella è stada fitg

contestada a l’entschatta. Ma ina

giada ch’il pievel l’ha gì approvà,

n’è ella betg pli vegnida messa

en dumonda. Nagin n’ha empru-

và da retardar u sabotar sia

introducziun en vista ad in’even-

tuala midada da la regenza. En

auters pajais èn talas tacticas pli

frequentas. Cun noss sistem èsi

pli simpel da planisar a lunga

vista.

Ins ha l’impressiun ch’il princip

da la collegialitad na valia betg

tant pli en il Cussegl federal.

Constat quai u è quai suletta-

main in fauss maletg transportà

da las medias? 

Bler è en moviment, surtut la

transparenza è creschida. Oz di

mintgin bler pli avertamain tge

posiziun ch’el ha gì avant ina

decisiun. Pli baud succediva quai

pli darar. La novissima tendenza

è schizunt d’accentuar silsuenter

anc ina giada l’atgna opiniun. A

mes avis periclitescha quai effec-

tivamain la collegialitad, ma na

signifitgescha betg senz’auter sia

fin. Igl è tuttavia pussaivel d’ex-

primer las atgnas resalvas, ma

ina giada ch’il Cussegl federal ha

decidì, èsi da sustegnair questa

decisiun e da preschentar ils

arguments che han manà a quel-

la. Uschia pon ins a mes avis

crear transparenza e mantegnair

a medem temp la collegialitad.

Mintgatant dovri mo nianzas en

l’intunaziun dals pleds per sut-

minar la collegialitad. Sch’insatgi

dat per exempel d’encleger cun

in tun spretschant che tut ils

auters sa sbaglian cumpletta-

main cun lur ideas, alura n’è la

collegialitad betg pli garantida.

Igl è strusch pussaivel da nor-

mar la collegialitad, perquai

ch’ella è per gronda part ina

dumonda dal tun.

Quant fitg po il president da la

Confederaziun influenzar il tun

da las discussiuns ed evitar

uschia che la collegialitad

vegnia periclitada?

Cun sia moda da manar las

sedutas, cun discurs indivi-

duals, cun crear in’atmosfera

empernaivla. Jau ma regord per

exempel dal president da la

Confederaziun Ogi, che spetgava

avant las sedutas davant la

stanza dal Cussegl federal per

salidar mintgin a moda formala.

Il president da la Confederaziun

po contribuir a bunas relaziuns

interumanas.

È la rolla dal president da la

Confederaziun incontestada en

il collegi u sto el cumbatter per

sia influenza? 

O na, sia funcziun vegn ren-

conuschida da tuts, ma mintgin

l’ademplescha en sia maniera.

Nus essan in fitg pitschen colle-

gi cun set cussegliers federals.

Autras regenzas sa radunan en

salas grondas enturn maisas da

seduta lungas. Nus ans inscun-

«Jau poss diriger
mez conflicts 
d’interess»

«Cun noss sistem
èsi pli simpel 
da planisar a 
lunga vista»

«Dumondas da morala, d’etica e da 
teologia giogan natiralmain ina rolla 

centrala en la politica»

train en ina stanza relativamain

pitschna, e quai creescha in

clima da confidenza che po

esser constructiv.

En Svizra din ins relativamain

spert ti in a l’auter? Vala quai

era per ils cussegliers federals?

Durant las sedutas schain nus

vus in a l’auter e nus numnain in

l’auter per exempel «minister da

las finanzas», «minister da l’in-

frastructura» u «signur presi-

dent». Jau sun il «doyen», perquai

che jau sun il pli ditg en uffizi.

Questa moda da discurrer in cun

l’auter ha ina buna vart: il fatg

che nus ans drizzain ad in colle-

ga en sia funcziun ans permetta

d’exprimer ils arguments a moda

objectiva e d’evitar attatgas

encunter persunas. Il minister da

las finanzas na vul betg reducir

il budget da mes project d’infra-

structura perquai ch’el ha insa-

tge cunter mai sco persuna,

mabain perquai ch’igl è sia

incumbensa da procurar per ina

buna gestiun da las finanzas

federalas. Ed jau na cumbat betg

per ina lingia da viafier perquai

che jau vi sfarlattar daners,

mabain perquai che jau hai l’in-

cumbensa da construir infra-

structuras. A la pausa da café

ans dain nus natiralmain dal ti.

E co va quai cun las differentas

linguas? Discurra mintgin sia

lingua materna, sco usità en

Svizra?

Gea, exact. Jau hai adina in

dicziunari cun mai. Cura che jau

na chapesch betg in’impurtanta

expressiun tecnica en franzos,

cumenz jau a sfegliar en quel, ed

alura ma vul mintgin gidar per

vesair sch’el conuscha il pled. Da

questas situaziuns sa dattan

magari discussiuns fitg interes-

santas.

Dal puntg da vista dal lieu è la

chasa federala bler pli datiers

dal burgais che auters parla-

ments. Prendain per exempel

Berlin, là èn ils edifizis da la

regenza isolads dal rest da la

citad. Qua sa radunan ils politi-

chers sper il martgà da verdura.

Pon ins pia dir che la politica

federala saja pli damanaivla

dals burgais? 

Quai è en mintga cas nossa

finamira. Cura che jau vom tras

la citad succedi savens che la

glieud ma pledentescha e di: «Bel

da vesair ch’igl è anc pussaivel

dad ir tras las vias senza body-

guards, quai datti era mo en

«Igl è strusch 
pussaivel da 

normar la 
collegialitad»

Svizra». Mintgatant hai jau den-

tant il suspect che la glieud stet-

tia era in pau mal che nus n’es-

san betg circundads da quests

guardiacorps cun uregliers. Ils

bodyguards han tuttavia ina

tscherta fascinaziun.

Ina fascinaziun per ils burgais u

per ils politichers che sa sentan

confermads en lur impurtanza?  

Quai datti segiramain. Jau

mez na sun betg quest tip, jau na

supportass betg d’esser protegì,

damai era d’esser surveglià di

per di. Per fortuna ans lascha la

glieud anc nossa sfera intima.

Vus viagiais damai era sco pre-

sident da la Confederaziun cun

il tren e giais a pe da la staziun

fin a Voss departament?

Gea. Quai n’è betg mo ina per-

svasiun politica, mabain igl è era

la moda la pli effizienta da via-

giar, perquai ch’il tren è il med

da transport il pli punctual ed il

pli spert.

N’avais Vus mai pensà da pre-

tender protecziun per Vossa

persuna, per exempel suenter

l’attentat en il parlament chan-

tunal da Zug?

Quai èn excepziuns: cura

ch’ins ha introducì ina nova pro-

cedura d’avischinaziun a l’ero-

port da Turitg, hai dà tantas

smanatschas e protestas che mia

chasa è vegnida survegliada.

Deplorablamain na pon ins oz

era betg pli entrar uschè leva-

main en la chasa federala sco pli

baud.

Anc ina dumonda in pau pli

persunala: en Germania è la

figlia d’in plevon daventada

chanceliera, ed en Svizra è il figl

d’in plevon president da la Con-

federaziun. Ina casualitad? U

gioga era l’educaziun en questas

famiglias ina tscherta rolla? 

Mes bab era professer da teo-

logia, nus avain discutà ed era

tadlà bler a chasa. Dumondas da

morala, d’etica e da teologia gio-

gan natiralmain ina rolla centra-

la en la politica. Tgi che vul

reducir tut sin l’acziun fa in

sbagl. Igl è impurtant da furmar

ina societad; l’educaziun e las

valurs religiusas giogan ina rolla

decisiva.

Vegn l’interess per la vita politi-

ca damai sveglià particularmain

en ina famiglia da teologs? 

L’interess per la politica po

nascher en questa moda, ma quai

n’è betg la suletta u la pli impur-

tanta. Crescher si en ina famiglia

che ha gì da cumbatter cun pau-

pradad, fom e dischoccupaziun,

po era esser in’experientscha che

sveglia l’interess per la politica.



La populaziun

>2000
1000–2000

750–1000
500–750
300–500
200–300
150–200
100–150

50–100
<50

Abitants per km2

0 100 200 300300 200 100

0–5

10–15

20–25

30–35

40–45

50–55

60–65

70–75

80–85

90–95

100+

7 415 102 abitants
da quels 1 524 663 persunas da l’exteriur (20,6%)

1  Italia 19,8%
2  Serbia e Montenegro 13,1%
3  Portugal 10,5%
4  Germania 9,6%
5  Tirchia 5,1%
6  Spagna 4,9%

7  Frantscha 4,5%
8  Macedonia 4,0%
9  Bosnia-Erzegovina 2,9%
10 Croazia 2,7%
11 Ulteriura Europa 9,6%
12 Auters continents 13,3%

1  Catolic-roman 41,8%
2  Protestant 35,3%
3  Islam 4,3%
4  Autras cuminanzas religiusas 3,2%
5  Nagina 11,1%
6  Senza indicaziuns 4,3%

1  Tudestg 63,7%
2  Franzos 20,4%
3  Talian 6,5%
4  Rumantsch 0,5%
5  Autras 9,0%

1  Vivondas e bavrondas senza alcohol 8,1%
2  Vestgadira e chalzers 2,9%
3  Abitar (incl. energia) 17,6%
4  Transports e transmissiun d’infurmaziuns 9,6%
5  Divertiment, recreaziun e cultura 6,3%
6  Restaurants ed alloschis 6,1%
7  Contribuziuns d’assicuranza sociala 15,3%
8  Taglias e taxas 13,8%
9  Autras expensas 20,3%

Spessezza da la populaziun

Regiuns linguisticas 2000
(lingua principala da la maioritad da la populaziun)

Structura da vegliadetgna  2004
(Categorias da tschintg onns, en millis)

(per mais net; emploiads a temp cumplain)

Svizzers
Esters

Dunnas Umens

Fin 2004



14 000

12 000

10 000

8 000

6 000

4 000

2 000

0

10 695
6176

5935
3496

3081

13 813
7435

4641
3902

3903
2114

2441
6313

9417
3531

4733

140 000

120 000

100 000

80 000

60 000

40 000

20 000

0 94 95 96 97 98 99 00 01 02 03 04

Las finanzas

9

Entradas federalas 2004 Svilup da las entradas e da las expensas
(en miu. francs)

Expensas federalas 2004

Svilup dals daivets
(en miu. francs)

Taglias indirectas 30 296 miu. fr. 62,3%
Taglias directas 14 443 miu. fr. 29,7%
Autras entradas 3 890 miu. fr. 8,0%
Total entradas 48 629 miu. fr. 100%

Taglia sin 
la plivalur
36,3%

Taglia federala directa
24,3%

Taglia anticipada
5,4%

Autras entradas
8,0%

Taglia sin il petroli
10,1%

Dazis d’import
2,1%

Taxas da bul
5,7%

Ulteriuras entradas fiscalas
1,9%

Taglia sin il tubac
4,2%

Taxas da traffic
2,0%

Bainstar social
27,5%

Traffic
14,8%

Defensiun naziunala
9,2%

Agricultura e nutriment
7,8%

Tschains da daivets e
part dals chantuns

18,7%

Relaziuns cun l’exteriur
4,9%

Furmaziun e 
perscrutaziun da basa

7,8%

Bainstar social 13 813 miu. fr. 27,5%
Traffic 7 435 miu. fr. 14,8%
Defensiun naziunala 4 641 miu. fr. 9,2%
Agricultura e nutriment 3 902 miu. fr. 7,8%
Furmaziun e perscrutaziun da basa 3 903 miu. fr. 7,8%
Relaziuns cun l’exteriur 2 441 miu. fr. 4,9%
Tschains da daivets e part dals chantuns 9 417 miu. fr. 18,7%
Ulteriuras expensas 4 733 miu. fr. 9,4%
Total expensas 50 285 miu. fr. 100%

Ulteriuras expensas
9,4%

Schaner
Il terratrembel sutmarin dals 26

da december 2004 en l’Ocean ind

evochescha ina gronda solidari-

tad en tut il mund. La Svizra pre-

sta emprim agid per circa 30 mil-

liuns francs e s’oblighescha da

pajar ulteriuras contribuziuns en

la medema autezza.

Var 100 experts svizzers s’en-

gaschan en il territori devastà. Il

Cussegl federal approvescha

l’utilisaziun da trais helicopters

dal tip Super Puma durant trais

mais, e la cussegliera federala

Micheline Calmy-Rey s’infurme-

scha persunalmain al lieu davart

ils basegns per la reconstrucziun.

Il Cussegl federal approvescha

la nova strategia da la politica

d’economia da l’exteriur, che

duai meglierar las cundiziuns

d’access als martgads esters per

las interpresas svizras.

Favrer
La cussegliera federala Micheline

Calmy-Rey visita ils territoris

autonoms palestinais, Israel ed

Egipta, per s’infurmar davart ils

svilups en la regiun, oravant tut

davart las preparativas en vista a

las intenziuns d’Israel da sa

retrair or da la strivla da Gaza.

A basa d’ina decisiun dal Tribu-

nal federal decida la Svizra d’as-

segnar a Nigeria 458 milliuns

dollars da la facultad bloccada

dal dictatur defunct Sani Abacha.

Cun restituir quests daners

introducescha ella novs stan-

dards en il cumbat cunter la cor-

rupziun internaziunala. La Banca

mundiala surveglia l’utilisaziun

adequata dals fonds.

Il Departament federal da finan-

zas e la Banca naziunala decidan

ch’il retgav da circa 21 milliuns

francs da la vendita da 1300 ton-

nas aur vegnia repartì per in terz

a la Confederaziun e per dus

terzs als chantuns.

Il Protocol da Kyoto entra en

vigur. Quel oblighescha ils pajais

industrials, tranter quels era la

Svizra, da reducir lur emissiuns

da gas cun effect da serra per

proteger il clima.

Mars
Il Cussegl federal s’engascha per

in’utilisaziun duraivla da la terza

part dal retgav da la vendita

d’aur attribuida a la Confedera-

ziun. Confurm a la lescha federa-

la davart las finanzas è quest

retgav in’entrada extraordinaria

che duai vegnir impundida per

reducir il daivet net.

Per l’emprima giada pon ins con-

statar ina midada da tendenza en

il traffic tras las Alps da la via

sin las rodaglias: il 2004 è sa

reducì il dumber dals camiuns

sin las vias da transit, entant

ch’ils transports cun la viafier èn

s’augmentads.

Per integrar la societad aviatica

Swiss en la Lufthansa ceda il

Cussegl federal las aczias da la

Confederaziun (20%) a la societad

tudestga.

Il parlament refusescha il pro-

gram d’armament 04.

Avrigl
Il plan dal Cussegl federal da

renunziar ad incumbensas deter-

minadas oblighescha l’admini-

straziun federala da raziunalisar

si’atgna organisaziun, da meglie-

rar las proceduras e da renunziar

a tschertas incumbensas. Las var

160 mesiras previsas duain per-

metter da spargnar a lunga vista

radund 190 milliuns francs l’onn.

Ils 28 d’avrigl vegn perfurà il

tunnel da basa dal Lötschberg;

quai è in mument decisiv en la

construcziun da la nova lingia da

viafier tras las Alps (NEAT).

L’onn 2007 duain ils emprims

trens cursar sin il nov traject.

Il Cussegl federal fixescha novas

prioritads per l’armada. Ils enga-

schaments en favur da la segir-

tad duain vegnir rinforzads,

entant ch’ils meds per la defen-

siun «classica» en il senn pli

stretg duain vegnir reducids.

Il president da la Confederaziun

Samuel Schmid visita il pavi-

gliun svizzer a l’exposiziun mun-

diala en il Giapun ed inscuntra il

pèr imperial giapunais, il prim

minister ed il minister da la

defensiun.

Matg
Il Cussegl federal decida da re-

orientar sia politica exteriura.

Oravant tut vul el rinforzar sias

relaziuns cun ils Stadis Unids e

defender anc meglier ils interess

da la Svizra en las organisaziuns

internaziunalas.

Il president da la Confederaziun

Samuel Schmid retschaiva il pre-

sident da l’India A.P.J. Abdul

Kalam per ina visita uffiziala da

dus dis.

Zercladur
La cussegliera federala Micheline

Calmy-Rey declera a chaschun

d’ina visita uffiziala en il Cosovo

la posiziun actuala da la Svizra e

conferma da vulair s’engaschar

per ina soluziun politica concer-

nent il status da la provinza.

La lescha federala davart il

transfer internaziunal da bains

culturals entra en vigur. Ella

duai gidar a proteger il patrimo-

ni cultural da l’umanitad ed

impedir enguladitschs, sblundre-

giadas e l’import ed export ille-

gal da bains culturals.

Las votantas ed ils votants

approveschan l’adesiun da la

Svizra a las cunvegnas da Schen-

gen e Dublin e la lescha federala

davart il partenadi registrà da

pèrs da la medema schlattaina.

La saira dals 22 da zercladur

blochescha ina interrupziun dal

current electric l’entir traffic da

las VFF durant pliras uras. Per

garantir ch’ina tala panna na sa

repetia betg, vegnan scleridas las

raschuns e las mesiras per opti-

mar la segirtad da la rait da pro-

vediment.

Il president da la Confederaziun

Samuel Schmid fa ina visita uffi-

ziala a la Lettonia.

Retrospectiva dals eveniments da l’onn 2005

Fanadur
L’assicuranza da maternitad en il

rom da l’urden da cumpensaziun

dal gudogn entra en vigur. Las

dunnas emploiadas e las dunnas

cun gudogn independent han il

dretg da survegnir durant 14

emnas 80 pertschient dal gudogn

en media ch’ellas avevan avant la

naschientscha da l’uffant.

Per l’emprima giada dapi sia

extirpaziun avant 82 onns cum-

para puspè in urs brin en Svizra.

Las observaziuns en la Val

Müstair ed en il Parc Naziunal

Svizzer fan sensaziun en tut il

pajais.

Avust
Il cusseglier federal Couchepin

preschenta sin l’insla Son Pieder

las conclusiuns politicas dals

resultats da numerusas re-

tschertgas fatgas davart la dum-

braziun dal pievel 2000.

Il Cussegl federal approvescha il

messadi davart il cumbat cunter

la propaganda violenta e cunter

la violenza a chaschun d’occur-

renzas da sport.

Fermas daratgas fan crescher ils

lais e flums entaifer curt temp en

autezzas da record, bovas ed

inundaziuns chaschunan la mort

da pliras persunas e fan donns

da passa duas milliardas francs.

L’armada e la protecziun da la

populaziun gidan a reparar ils

donns da las malauras: l’enga-

schament dals passa 2700 mili-

tars dura per part pliras emnas.

Settember
Dapi onns pajan ils pèrs mari-

dads, dals quals omadus parte-

naris lavuran, taglias federalas

directas pli autas che pèrs che

vivan en concubinat. Quai è ina

cuntradicziun a la Constituziun.

Per meglierar questa situaziun

metta il Cussegl federal en con-

sultaziun in project che prevesa

mesiras immediatas.

La prevenziun professiunala dal

persunal federal vegn restru-

cturada cumplettamain dal pri-

mat da prestaziun al primat da 

contribuziun. A medem temp

vegn consolidada definitivamain

la Cassa federala da pensiun

Publica.

En la votaziun dal pievel dals 25

da settember accepta la popula-

ziun svizra l’extensiun da la

Cunvegna davart la libra circula-

ziun da persunas era sin ils novs

stadis commembers da l’UE ed a

medem temp era las mesiras

accumpagnantas cunter il dum-

ping da pajas ed il dumping

social.

Il Cussegl federal mitigescha il

monopol da las brevs. A partir da

l’avrigl 2006 ha la Posta suletta-

main anc il monopol dal trans-

port da las brevs enfin 100

grams. Per tut ils ulteriurs ser-

vetschs po ella vegnir concurren-

zada da las interpresas privatas.

Il president da la Confederaziun

Samuel Schmid represchenta la

Svizra a la Conferenza da l’ONU

davart las finamiras da svilup

per il millenni. Questa conferen-

za che ha gì lieu a New York, è

coincidida cun il sessantavel giu-

bileum da las Naziuns Unidas, ed 

è enfin uss la pli gronda radu-

nanza da schefs da stadi en l’en-

tira istorgia.

October
A partir da l’october vegn incas-

sà per il benzin ed il diesel

l’uschenumnà «rap da clima». La

Fundaziun per il rap da clima è

obligada da reducir cun questas

entradas las emissiuns da CO2.

November
Il Cussegl federal approvescha il

messadi areguard la revisiun

parziala da la lescha davart las

patentas, che s’occupa en empri-

ma lingia da la patentaziun d’in-

venziuns biotecnologicas.

Ils 27 da november approvescha

la populaziun svizra per la se-

gunda giada ina iniziativa dal

pievel en tut ils chantuns: l’ini-

ziativa cunter organissems mani-

pulads geneticamain pretenda in

moratori da tschintg onns per la

cultivaziun da plantas manipula-

das geneticamain en l’agricultura.

Ultra da quai refuseschan las

votantas ed ils votants svizzers il

referendum cunter la revisiun da

la lescha da lavur; uschia restan

avertas era la dumengia las

butias a las plazzas aviaticas ed

en las grondas staziuns.

Il Cussegl federal vul permetter a

la Confederaziun da ceder sia

entira participaziun a la Swis-

scom. Per quest intent ha el inca-

ricà il Departament federal da

finanzas d’elavurar il pli prest

pussaivel in text da consultaziun

per reveder la lescha da telecom-

municaziun.

December
Il parlament approvescha la revi-

siun da la lescha davart ils

esters. Cun la revisiun parziala

da la lescha d’asil, ch’è medema-

main en consultaziun, duai la

procedura d’asil vegnir accelera-

da e las dumondas d’asil vegnir

stabilisadas sin in nivel minimal.

Suenter ina conferenza diploma-

tica a Genevra survegn il Movi-

ment internaziunal da la Crusch

cotschna e da la Mesaglina

cotschna in ulteriur simbol: in

quadrat cotschen sin fund alv. La

Svizra, sco stadi depositar da las

Convenziuns da Genevra, ha

organisà e manà questa confe-

renza suenter avair concludì ina

cunvegna tranter la Staila

cotschna da David e la Mesaglina

cotschna palestinaisa.

Il cusseglier federal Joseph Deiss

prenda part a la sisavla confe-

renza dals ministers da l’Organi-

saziun mundiala da commerzi a

Hongkong.

Il Cussegl federal approvescha il

messadi davart il campiunadi

europeic da ballape 2008 che

tracta las mesiras per garantir la

segirtad e las mesiras en ils sec-

turs da l’infrastructura, dal traf-

fic, da la communicaziun e da la

coordinaziun dal project.

La democrazia directa: ina particularitad  

Il pievel po s’exprimer davart numerus temas differents a chaschun da
las quatter votaziuns dal pievel annualas. A quellas sa participeschan
en media var 4,8 milliuns burgaisas e burgais cun dretg da votar. 
Adina dapli persunas voteschan per correspundenza, ma fitg bleras 
van anc adina a votar a las urnas en lur lieu da domicil. 

 svizra

La Svizra è ina naziun tras voluntad politica. Ella na furma nagina unitad etnica, linguistica u 

religiusa. Dapi il 1848 è la Svizra in stadi federativ – in da 23 en tut il mund ed il segund vegl

suenter ils Stadis Unids da l’America. La structura statala da la Svizra è federalistica e 

sa cumpona dals trais stgalims politics Confederaziun, chantuns e vischnancas.

La Confederaziun
è l’expressiun svizra per il stadi.

Las cumpetenzas da la Confede-

raziun èn regladas en la consti-

tuziun federala; ellas cumpiglian

per exempel la politica exteriura

e la politica da segirezza, la

duana e las finanzas, la legisla-

ziun valaivla sin plaun naziunal

ed auters secturs d’interess 

general.

Quai che n’è betg expressiva-

main d’interess federal croda en

la cumpetenza da la proxima

instanza pli bassa: quella dals

chantuns.

Las vischnancas 
Tut ils chantuns èn dividids en

vischnancas politicas – actual-

main èn quai 2761. Il dumber sa

reducescha successivamain, per-

quai che tschertas vischnancas

fusiuneschan. Radund in tschin-

tgavel da las vischnancas han in

agen parlament; quatter tschin-

tgavels enconuschan anc la deci-

siun democratica directa en la

radunanza da vischnanca. La

Confederaziun ed il chantun

attribueschan a la vischnanca

tschertas incumbensas, per

exempel la gestiun dal register

d’abitants u la protecziun civila.

Daspera han las vischnancas era

atgnas cumpetenzas, per exempel

concernent la scola ed il champ

social, il provediment d’energia,

la construcziun da vias, la plani-

saziun communala, las taglias,

euv. Questas cumpetenzas regle-

schan ellas per gronda part auto-

nomamain.Mintga chantun defi-

nescha sez il grad d’autonomia

da las vischnancas e perquai po

quel variar fitg dad in chantun a

l’auter.

Ils chantuns
La Svizra consista da 26 chan-

tuns – savens era numnads sta-

dis. Els èn ils stadis originars

che s’han unids il 1848 a la Con-

federaziun ed han cedì a quella

ina part da lur suveranitad.

Mintga chantun ha in’atgna con-

stituziun, in agen parlament,

in’atgna regenza ed in agen tri-

bunal. La grondezza dals parla-

ments chantunals variescha tran-

ter 58 e 200 sedias, quella da las

regenzas chantunalas tranter 5,7

e 9 persunas.

La furma democratica directa

dal cumin exista be anc en l’Ap-

penzell dadens ed en Glaruna. En

tut ils auters chantuns decida il

pievel exclusivamain a l’urna.

L I E C H T E N S T E I N

A U S T R I A

47°

46°

Appenzell dador 

Appenzell dadens

Ils dretgs dal pievel sin plaun federal
En strusch in auter stadi ha il pievel in dretg da cundecisiun uschè vast sco en Svizra. 

Che questa furma statala speziala po funcziunar è d’attribuir surtut a la lunga tradiziun democratica 

da noss pitschen pajais cun in dumber da la populaziun relativamain pitschen, in’auta rata 

d’alfabetisaziun ed ina purschida variada da meds da massa.

Il dretg d’elecziun
Per las elecziuns en il

Cussegl naziunal han tut

las Svizras e tut ils

Svizzers maiorens sur 18

onns il dretg d’elecziun

activ e passiv; quai vul dir,

els dastgan eleger ed era

sa laschar eleger.

Sulettamain il clerus e

funcziunarias e funcziuna-

ris da la Confederaziun

ston sa decider en cas

d’ina elecziun u per la pro-

fessiun u per il mandat.

Las elecziuns dal

Cussegl dals chantuns nun

èn regladas sin plaun

federal; per quellas valan

prescripziuns chantuna-

las.

Il dretg da vuschar
Tgi che dastga eleger ha

era il dretg da vuschar,

damai tut las burgaisas e

tut ils burgais en Svizra ed

a l’exteriur ch’han cumple-

nì 18 onns e che na stattan

betg sut tutela pervi d’ina

malsogna u ina deblezza

mentala.

Per tut las midadas da

la constituziun e per l’ade-

siun a tschertas organisa-

ziuns internaziunalas vala

il referendum obligatoric;

quai vul dir ch’ins sto far

ina votaziun dal pievel. Per

l’approvaziun d’ina tala

proposta dovri la maiori-

tad dubla: ina giada la

maioritad dal pievel – pia

la maioritad da las vuschs

valaivlas da tut il pajais, e

sco segunda la maioritad

dals chantuns – pia ina

maioritad da chantuns

ch’han approvà il project.

Leschas modifitgadas

u leschas novas e sume-

gliantas decisiuns dal par-

lament sco era tscherts 

contracts da dretg inter-

naziunal vegnan en vota-

ziun be, sche quai vegn

pretendì cun il referen-

dum facultativ. Per l’ap-

provaziun d’in tal project

tanscha la maioritad dal

pievel.

Il dretg d’iniziativa
Burgaisas e burgais pon

pretender ina decisiun dal

pievel davart propostas

per midar la constituziun.

Per inoltrar in’iniziativa

ston ins rimnar entaifer 18

mais las suttascripziuns

da 100 000 persunas cun

dretg da vuschar. L’inizia-

tiva dal pievel po esser

formulada sco in impuls

general u – quai che succe-

da bler pli savens – sco

text cun ina formulaziun

precisa ch’il parlament e

la regenza na pon betg pli

midar.

Las autoritads reage-

schan savens sin in’inizia-

tiva cun ina cuntrapropo-

sta (usitadamain main

radicala), sperond ch’il

pievel ed ils chantuns sa

decidian plitost per quella.

Per votaziuns davart ini-

ziativas dal pievel datti

dapi il 1987 la pussaivla-

dad d’in gea dubel: ins po

uschia acceptar tant l’ini-

ziativa sco era la cuntra-

proposta; en ina dumonda

da tagl vegn eruì tge text

ch’entra en vigur, sche

omadus cuntanschan la

maioritad dal pievel e dals

chantuns.

Las iniziativas dal pie-

vel na vegnan betg dal

parlament u da la regenza,

mabain da las burgaisas e

dals burgais e perquai

valan ellas sco in element

vital da la democrazia

directa.

Il dretg da referendum
Il pievel ha il dretg da

prender posiziun sin deci-

siuns dal parlament.

Leschas federalas, conclus

federals liants per tuts e

contracts internaziunals

illimitads èn suttamess al

referendum facultativ: cun

50 000 suttascripziuns pon

las burgaisas ed ils bur-

gais pretender ina vota-

ziun dal pievel. Las sutta-

scripziuns ston vegnir

inoltradas aifer 100 dis

suenter la publicaziun d’in

decret.

Quest dretg da referen-

dum sumegliant ad in veto

retardescha e retegna il

process politic en general,

cunquai ch’el blochescha

midadas decididas dal

parlament e da la regenza

u retardescha sia vigur. Il

dretg da referendum vegn

perquai savens numnà in

frain en ils mauns dal pie-

vel.

Il dretg da petiziun
Mintga persuna abla da

giuditgar – damai betg mo

las persunas cun dretg da

vuschar – ha il dretg dad

adressar en scrit a las

autoritads giavischs, pro-

postas e reclamaziuns.

Las autoritads èn obli-

gadas da prender notizia

da talas petiziuns; ina

resposta n’è betg obligato-

rica, ma en la pratica vegn

mintga petiziun tractada e

respundida. Mintg’activi-

tad statala po esser object

d’ina petiziun.



Il parlament svizzer ha duas chombras. Las duas chombras ensemen furman

l’assamblea federala. Ellas èn la pussanza legislativa en il stadi.

Il Cussegl naziunal represchenta cun ses 200 commembers l’enti-

ra populaziun dal pajais – ils singuls chantuns èn represchentads

en el proporziunalmain al dumber da lur abitantas ed abitants.

Il Cussegl dals chantuns represchenta 26 chantuns – 20 dad els èn

represchentads en el cun mintgamai dus commembers, ils 6 ante-

riurs mezs chantuns tramettan mintgamai in/a represchentant/a

en il cussegl che dumbra en tut 46 commembers.

Domadus cussegls elegia il pievel directamain: il Cussegl naziunal

– l’uschenumnada chombra gronda – tenor reglas federalas cumi-

naivlas, il Cussegl dals chantuns – la chombra pitschna – tenor re-

glaments chantunals. Ils circuls electorals èn en domadus cas ils

chantuns.

L’organisaziun politica da la Svizra

Il pievel: il suveran

La regenza svizra sa cumpona dals set commembers dal Cussegl federal e da la

chanceliera federala resp. dal chancelier federal che vegnan elegids da l’assam-

blea federala per ina durada d’uffizi da quatter onns.

Il president da la Confederaziun è elegì mo per in onn e vala en quest temp

sco primus inter pares, quai vul dir sco emprim tranter eguals. El maina las

sedutas dal Cussegl federal e surpiglia tschertas funcziuns da represchentaziun.

La giurisdicziun suprema en Svizra stat en la cumpetenza dal Tribunal federal

a Losanna, dal Tribunal federal d’assicuranzas a Lucerna e dapi il 2004 dal

Tribunal penal federal a Bellinzona.

Il tribunal a Losanna sa cumpona da 30 commembers e d’ulteriuras 30 

derschadras e derschaders suppleants, quel a Lucerna sa cumpona dad 11

commembers en uffizi cumplain ed 11 derschadras e derschaders federals a

temp parzial ed il nov Tribunal penal federal d’emprima instanza en il Tessin

sa cumpona da preschent dad 11 commembers.

La dretgira suprema: la giudicativa

Separaziun da las pussanzas

En Svizra èn la legislativa, l’executiva e

la giudicativa separadas persunalmain,

funcziunalmain èn ellas dentant mo 

divididas. Quai vul dir: nagin na dastga

appartegnair a medem temp a pli ch’ina

da las trais autoritads federalas: 

parlament, regenza, dretgira suprema;

ma mintgina da las trais autoritads

ademplescha per motivs pratics era

incumbensas che stattan atgnamain 

en la cumpetenza d’ina autra autoritad.

Il pievel svizzer è tenor la constituziun federala il suveran da noss pajais, damai

l’instanza politica suprema. Il suveran cumpiglia tut las dunnas e tut ils umens

creschids cun il dretg da burgais svizzer – quai èn radund 4,8 milliuns burgai-

sas e burgais e correspunda circa a 60 pertschient da la populaziun. Persunas

sut 18 onns e burgais da l’exteriur n’han nagins dretgs sin plaun federal.

17

Il parlament: la legislativaelegia 

elegia La regenza: l’executiva

e



La legislativa: il  
Las cumissiuns permanentas dal parlament sa radunan en media trais 
fin quatter dis per trimester; cuntrari a las debattas dal Cussegl naziunal
e dal Cussegl dals chantuns n’èn lur sedutas betg publicas. Sin la foto-
grafia decida la cumissiun dal Cussegl naziunal per segirezza sociala 
e sanadad gist davart ina proposta suttamessa a sia chombra.

 Cussegl naziunal ed il Cussegl dals chantuns

19



34

26

18

15

12

11

10

8

7

7

7

7

6

5

5

5

4

3

2

2

1

1

1

1

1

1

2

2

2

2

2

2

2

2

2

1

2

2

2

1

2

2

2

2

2

2

1

1

2

2

1

1

Ils chantuns sa represchentan en il Cussegl dals chantuns
La chombra pitschna dumbra 46 sedias: 20 chantuns

delegheschan mintgamai duas persunas, ils anteriurs sis

mezs chantuns (Sursilvania e Sutsilvania, Appenzell

dadens e dadora, Basilea-Citad e Basilea-Champagna)

mintgamai ina. En tut ils chantuns – cun excepziun dal

Giura – elegian las votantas ed ils votants lur delegadas e

delegads tenor il sistem da maiorz.

L’elecziun dal parlament
La Svizra ha sin plaun federal in parlament da duas chombras che furman ensemen l’assamblea 

federala. Il Cussegl naziunal represchenta la populaziun da la Svizra, il Cussegl dals chantuns ils 

stadis commembers da la Confederaziun, ils chantuns. En quai s’expriman ils dus princips da la 

structura dal stadi: il princip democratic che conceda a mintga persuna cun dretg da vuschar la 

medema impurtanza, il princip federalistic che metta tut ils chantuns sin il medem stgalim. 

Sedias en il Cussegl naziunal Abitantas ed abitants

1 228 600

947 100

626 200

550 900

452 600

414 300

350 600

311 900

278 200

261 400

245 500

239 100

228 200

186 700

185 700

166 500

131 400

100 900

73 400

69 100

53 200

38 600

38 300

35 000

32 700

15 000

Chantun

Turitg

Berna

Vad 

Argovia

Son Gagl 

Genevra 

Lucerna

Tessin

Vallais

Basilea-Champagna 

Soloturn 

Friburg 

Turgovia

Basilea-Citad 

Grischun

Neuchâtel

Sviz 

Zug 

Schaffusa 

Giura 

Appenzell dador 

Sutsilvania 

Glaruna 

Uri 

Sursilvania

Appenzell dadens 

Ils anteriurs mezs chantuns

Sis chantuns ch’eran pli baud unitads

ed èn sa dividids pli tard – ils chan-

tuns Sursilvania e Sutsilvania gia

avant il 1291, ils dus Appenzells il

1597 per motivs confessiunals e Basi-

lea l’onn 1833 (secessiun da la citad)

– numnav’ins ina giada mezs chan-

tuns. Consequentamain han els mo

ina sedia en il Cussegl dals chantuns

e mo ina mesa vusch tar votaziuns

davart midadas da la constituziun. 

Sedias en il Cussegl dals chantuns

Il pievel sa represchenta en il Cussegl naziunal
La chombra gronda dumbra 200 sedias. Il dumber

da deputadAs d’in chantun (mintgin è in circul elec-

toral) sa drizza tenor il dumber da ses abitants:

Turitg cun ina gronda populaziun ha 34 sedias,

entant che Uri e Glaruna, Sursilvania e Sutsilvania

ed Appenzell dadens e dadora han mintgamai in

sulet represchentant en il Cussegl naziunal.


